
Ti has priu cumiau – tuttenina ida.
En nos cors resta tia passida.

Annunzia da mort
Trests, mo en carezia ed engrazieivladad prendin nus cumiau da nossa cara consorta, buna
mumma, sira, tatta, sora e cusrina

Anna Deplazes-Caviezel
21 da mars 1925 – 4 da november 2013

Suenter ina cuorta dimora el spital eis ella sedurmentada nunspetgadamein, accumpignada
da ses cars.

En nus sededestan patratgs profunds, muments che restan, maletgs e sentiments che re-
gordan, passidas da sia veta per la famiglia e per la cuminonza.

3018 Berna, Bottigenstrasse 136

Las famiglias en tgeua malencurada:
Lucas Deplazes-Caviezel
Silvia eThomas Balmer-Deplazes
Isidor e Heidi-Deplazes-Meyer, cun Julia
Georg e Susann Deplazes-Stempfel
cun Luca e Flurin

Lydia Holenstein-Caviezel
Ottilia Caviezel
Vreni Caviezel-Majoleth

La sepultura ha liug venderdis, ils 8 da november 2013 allas 13.30 ella baselgia catolica
da sognAntoni a Bern-Bümpliz (Morgenstrasse 65).

«Baselgia GR curt e bain»
Nov manual dal Corpus Catholicum cun tips pratics

■ (anr/gc) Dal Corpus Catholicum –
quai è la baselgia catolica dal chantun
Grischun – datti er ina buna nova. Ella
ha edì da curt – ton per rumantsch sco
talian e tudestg ed en tut 1000 exem-
plars – in manual sco ovra da consul-
taziun ed agid per las suprastanzas
dals cumins-baselgia (plaivs). Mussà
vegn co la baselgia catolica è structurada
e tgi ch’è responsabel per tge. Concepì è
il manual a moda simpla e concisa – gist
sco il titel di – curt e bain. I sa tracta
d’ina broschura survesaivla e fatga cun
gust. Cooperà han pliras persunas ch’èn
colliadas cun il Corpus Catholicum e la
baselgia. Lur giavisch è ch’il manual da-
ventia in mussavia per ils engaschads en
la baselgia.

Cumin-baselgia, pravenda,
baselgia chantunala e svizra

L’emprima part dat ina survista davart il
cumin-baselgia (plaiv) cun ses organs e
sias cumpetenzas, la pravenda e funda-
ziun ecclesiastica. I suonda la baselgia
chantunala cun ses organs: Corpus Ca-
tholicum (legislativa), cumissiun admi-
nistrativa (executiva), las instituziuns da
la baselgia chantunala, pastoraziun spe-
ziala e finanziaziun. Allegà vegn era

l’uvestgieu da Cuira cun l’ordinariat, il
vicariat general per il Grischun, cussegl
episcopal e pastoral e la finanziaziun.

Tar las organisaziuns surchantunalas
s’audan: La Conferenza da Biberbrugg
(dals set chantuns da l’uvestgieu da Cui-
ra), la Conferenza centrala roman-cato-
lica e quella dals uvestgs svizzers. A la fin

èn mintgamai ils organigrams aschun-
tads.

L’incarica dal Corpus Catholicum
La baselgia catolica dal Grischun suste-
gna e promova en il Grischun las incum-
bensas da la baselgia catolic-romana. Ella
n’è betg ina baselgia per propi, mabain
in’organisaziun secundara che serva a la
baselgia, fundada sin il dretg canonic e
l’uvestg. Ella metta a disposiziun las fi-
nanzas – ensemen cun las plaivs – per che
la baselgia possia ademplir sias incaricas.
Las fatschentas po la baselgia catolica
chantunala reglar a moda autonoma, ga-
rantida en la constituziun chantunala.
Ella resguarda las leschas da la baselgia
catolic-romana, mo ha era dà a sasezza
ina atgna constituziun.

Difficultads po i sa dar tar quel sistem
dual. Entant ch’il dretg canonic è in ur-
den ierarchic-ecclesiastic da surengiu
(uvestgieu dal lieu, dal qual las pravendas
èn dependentas), sa basa il dretg statal-
democratic sin in urden da sutensi (la ba-
sa èn ils cumins-baselgia).

Tuttas duas varts ston sa dar fadia da
chattar soluziuns cuminaivlas. Quai stat
er en il manual. Ed uschia èsi (fissi) bun
e vegn(iss) era ora bain.

Frontispizi dal nov manual dal Corpus Ca-
tholicum. MAD

Luzius ha purtà la glisch da la cretta en Rezia
In med didactic per il stgalim mesaun, betg mo per l’instrucziun religiusa

■ (cp) Il nov med didactic «Luzius –
Wie das Licht des Glaubens nach Rä-
tien kam» cun trais unitads d’instruc-
ziun independentas vegn preschentà a
la publicitad ils 13 da november a cha-
schun d’ina vernissascha. Il med di-
dactic, concepì dal pedagog da reli-
giun LarsGschwend, è ina publicaziun
da laMediateca ecclesiastica dal Gri-
schun. Il punct da partenza per l’unitad
d’instrucziun n’èn betg mo l’istorgia e la
legenda da s. Gliezi, mabain er il mund
dals uffants, en spezial da las scolaras e
dals scolars dal stgalim mesaun, per ils
quals l’ovra è vegnida concepida.

Amaun da las legendas, istorgias, dals
viadis fantastics, texts tematics, artitgels
da gasetta e maletgs percorschan ils uf-
fants co che la legenda è oz anc preschen-
ta e co ch’ins po s’occupar d’ella. La cha-
pientscha dals uffants per la relaziun cun

la natira, surtut cun ils animals sco era la
forza da persvader senza violenza èn te-
mas che l’autur ha tractà per il rom «en-
conuschientscha da las religiuns ed etica»
sut l’aspect didactic-metodic ed orientà
a la cumpetenza.

La publicaziun cumpiglia era l’artitgel
scrit spezialmain per quest med «Lernen
an der Biografie des heiligen Luzius – Re-
ligionsdidaktische Hinführung» da Chri-
stian Cebulj, professer a la Scola auta da
teologia Cuira. Il med didactic cuntegna
era la «Lucius-Vita», ina pregia festiva
scritta en latin enturn l’onn 800 s. Cr. e
translatada en tudestg il 1984 dad Albert
Gasser, professer emerità da la Scola auta
da teologia Cuira. A la vernissascha ve-
gnanA.Gasser, ChristianCebulj e l’autur
dal med didactic a referir davart s. Gliezi,
l’occupaziun cun l’istorgia ecclesiastica ed
il svilup da quest med didactic.

Cun quest med d’instrucziun cunti-
nua la Mediateca ecclesiastica GR ina
atgna tradiziun, numnadamain da met-
ter a disposiziun a las scolastas ed als sco-
lasts da religiun meds d’instrucziun
orientads a la pratica. «L’enconuschien-
tscha da l’istorgia è impurtanta per cha-
pir bain il preschent.» Sin questa idea sa
basavan er ils meds didactics cumparids
pli baud «Religiöse Auseinandersetzun-
gen im 15. und 16. Jahrhundert in GR»
e «Martin Luther King – DerTraum von
einer besseren Welt». Tut ils trais meds
didactics èn concepids tenor aspects ecu-
menics e pon era vegnir utilisads ordaifer
l’instrucziun religiusa, per exempel en il
rom «istorgia».

Il med didactic pon ins cumprar per 20 francs
tar la Mediateca ecclesiastica GR,
Welschdörfli 2, 7000 Cuira

Las pli bellas paraulas
dals frars Grimm

Il nov disc cumpact da la retscha Top Kids

